
Aniq fanlarda axborot texnologiyalari 

 UMUMTAʼLIM MAKTABLARIDA “INFORMATIKA VA AXBOROT 

TEXNOLOGIYALARI” FANINI O‘QITISHDA ZAMONAVIY O‘QUV 

VOSITALARIDAN FOYDALANISH 

Taylakov Umid Kuvandikovich 

Samarqand agroinnovatsiyalar va tadqiqotlar instituti 

Annotatsiya: Ushbu maqolada umumta’lim maktablarida ta’lim va tarbiya 

jarayoniga zamonaviy o‘quv vositalarini joriy etishga oid olimlarning ishlari tahlili 

o‘rganilgan hamda mustaqil o‘quv faoliyatini tashkil etish muammolari va yechimlari 

keltirilgan. 

Tayanch so‘zlar: axborot-kommunikatsiya texnologiyalari,atutor, claroline,  

dokeos, LAMS, sakai, moodle, WordPress. 

 
ИСПОЛЬЗОВАНИЕ СОВРЕМЕННЫХ ОБРАЗОВАТЕЛЬНЫХ СРЕДСТВ ПРИ 

ПРЕПОДАВАНИИ НАУКИ «ИНФОРМАЦИЯ И ИНФОРМАЦИОННЫЕ 

ТЕХНОЛОГИИ» В ВУЗАХ 

Тайлаков Умид Кувандикович 

Самаркандский институт сельскохозяйственных инноваций и исследований 

Аннотация: В данной статье изучен анализ работ ученых, связанных с 

внедрением современных образовательных средств в процесс обучения и воспитания 

в общеобразовательных школах, а также представлены проблемы и пути решения 

организации самостоятельной образовательной деятельности. 

Ключевые слова: информационные и коммуникационные технологии, atutor, 

claroline, dokeos, LAMS, sakai, moodle, WordPress. 

 
USE OF MODERN EDUCATIONAL TOOLS IN TEACHING THE SCIENCE OF 

"INFORMATION AND INFORMATION TECHNOLOGIES" IN HIGH SCHOOLS 

Taylakov Umid  

Samarkand Institute of Agricultural Innovation and Research 

Abstract: This article examines the analysis of the works of scientists related to the 

introduction of modern educational means into the process of teaching and upbringing in 

secondary schools, and also presents problems and solutions to organizing independent 

educational activities. 

Key words: information and communication technologies, atutor, claroline, dokeos, 

LAMS, sakai, moodle, WordPress. 

Kirish. Bugungi kunda umumiy o‘rta taʼlim maktablarida “Informatika va 

axborot texnologiyalari” fanini o‘qitish samaradorligini oshirish va o‘quvchilarning 

ushbu fandan mustaqil o‘quv faoliyatini samarali tashkil etishda zamonaviy o‘qitish 

vositalaridan foydalanish dolzarbligicha qolmoqda[1; 246-b]. 



“Elektron ta’lim” – “Электронное обучение” – “E-learning” June,  2024, No2, Vol. 5 ISSN2181-1199 

 

 108 

Zamonaviy o‘qitish vositasi sifatida global internet tarmog‘ida onlayn kurslarni 

yaratuvchi va taʼlimni boshqaruvchi tizimlarni misol sifatida keltirish mumkin [4; 55-

b.]. Ushbu zamonaviy o‘qitish vositalarining umumiy o‘rta taʼlim muassasalarining 

taʼlim jarayoniga keng joriy etilishi, yaʼni “Informatika va axborot texnologiyalari” 

fanidan taʼlim oluvchilar oldiga muntazam mustaqil ravishda taʼlim olish vazifasini 

yuklamoqda[3; 55-b.]. Ushbu o‘qitish vositalarini yaratish, ulardan taʼlim tizimida 

foydalanish yaxshi samara berishi shubhasiz[2; 12-b.]. “Informatika va axborot 

texnologiyalari” fanidan mustaqil o‘quv faoliyatini tashkil etishda zamonaviy o‘qitish 

vositalaridan foydalanish o‘quvchilarning ko‘proq ichki imkoniyatlari, intellektual 

salohiyati, axborotni qabul qilish va o‘zlashtirish xususiyatlariga bevosita bog‘liq.  

Adabiyotlar tahlili. Turli fanlarga oid zamonaviy o‘qitish vositalarini yaratish, 

ulardan foydalanish bo‘yicha xorij, Mustaqil davlatlar hamdo‘stligi va 

mamlakatimizda E.Melis [5], E.Andres [5], A.Mitrovic [6], E.Propescu [7], 

P.Trigano [7], M.Sigala [8], J.Traxler [9], P.Brusilovsky [10], В.Н.Кaсьянoв [11], 

П.Л.Брусилoвский [12], Г.К.Нургaлиeвa [13], Л.Ф.Сoлoвьeв [14], Э.П.Чeрняeвa 

[15], E.В.Якушинa [16], B.Furuholt [17], U.Sh.Begimkulov [18], I.A.Yuldoshev 

[19], U.M.Mirsanov [20], U.B.Baxodirova [21], M.R.Fayziyeva [22], D.N.Mamatov 

[23], U.N.Taylakov [24], B.M.Suropov [25], T.T.Shoymardonov [26] kabi olimlar 

tomonidan ilmiy-tadqiqot ishlari olib borilgan. 

Tadqiqot metodologiyasi. Ushbu tadqiqotchilar o‘zlarining tadqiqotlarini 

amalga oshirishda LMS/LCMS va CMS tizimlardan foydalanib zamonaviy o‘qitish 

vositalarini yaratib, uzluksiz taʼlim jarayoniga tadbiq etish asosida samarali 

natijalarga erishgan. 

LMS/LCMS tizimlari elektron ta’limni (masofaviy ta’lim jarayonini) tashkil 

etishning asosiy funksiyalarini oʻz ichiga oladi [27, 28]. Bunday funksiyalarga onlayn 

shaklda kurslar yaratish va foydalanuvchilarni roʻyxatga olish, oʻquvchilarning 

mustaqil ta’lim olish muhitini yaratish hamda oʻquvchi va oʻqituvchilarning oʻzaro 

individual yoki guruh boʻlib hamkorlikda ishlashini tashkil etish, ularni boshqarish, 

choraklik, yillik nazoratlarni tashkillashtirish va elektron nazorat turlarini, ya’ni 



“Elektron ta’lim” – “Электронное обучение” – “E-learning” June,  2024, No2, Vol. 5 ISSN2181-1199 

 

 109 

onlayn standart va nostandart testlarni yaratish, har xil turdagi ijtimoiy soʻrovlar 

tashkillashtirish, olingan natijalarni tahlil etish, oʻquvchilarning bilim darajasini 

monitoring qilish, elektron ta’lim resurslarini shakllantirish, tizim 

foydalanuvchilarining foydalanish vaqtini nazorat va tahlil qilish imkoniyatini 

yaratadi [29; 7-b.], [30; 5-b.], [31, 32, 33, 34]. 

Tahlil va natijalar. Ushbu tizimlarning tarkibiga kiruvchi, ya’ni ochiq kodli 

LMS dasturiy majmualarning nomlari va ularning imkoniyatlari haqida toʻxtalib 

oʻtamiz. 

Atutor – ochiq kodli, veb muhitida ta’lim jarayonini boshqaruvchi LMS tizimi 

hisoblanib, uning Forums, Materials, Messenger, Chat, Exercises, Group work, 

Student tracking kabi oʻqitish modullari mavjud [35]. Mazkur tizim imkoniyati 

cheklangan oʻquvchilarni oʻqitish uchun muhim pedagogik vosita boʻlib xizmat 

qiladi [36]. Ya’ni, koʻzi ojiz oʻquvchilar maxsus web ilovalar orqali tizimga 

integrasiya qilish asosida oʻquv kontentdagi soʻzlarni audio formatda oʻtkazgan holda 

tinglash imkoniyatini yaratadi [37]. 

Claroline – ochiq kodli masofaviy oʻquv kurslarni shakllantirish imkoniyatini 

beruvchi Webga moʻljallangan dasturiy majmua hisoblanadi [34]. Claroline dasturiy 

majmuasidan, bugungi kunda rivojlangan davlatlar ta’lim jarayonida keng koʻlamda 

foydalanib kelinmoqda [33]. Claroline dasturiy majmuasi quyidagi imkoniyatlarga 

ega [32]: foydalanuvchilarni ro‘yxatdan oʻtkazish; tizimda foydalanuvchilarning 

vazifalarini administrator tomonidan belgilashi, oʻquv kurslarni yaratish, tahrirlash, 

oʻquvchilar bilimini baholash va nazorat qilish, monitoring olib borish, chat, forum, 

qisqa xabarlar joʻnatish kabi imkoniyatlarga ega [29; 8-b.]. 

Claroline quyidagi oʻqitish modullarga ega: Forums, Materials, Messenger, 

Chat, Exercises, Group work, Student tracking, Kalendar, Viki [29; 7-b.]. 

Dokeos – dasturiy majmuasi Claroline platformasi kabi imkoniyatlarga ega 

boʻlib, undan ta’lim muassasalari uchun yaratilgan Clarolinedan farqli ravishda 

davlat korxonalarining ishchi xodimlariga moslashtirishni maqsad qilishda va amalga 

oshirish uchun samarali hisoblanadi [37]. Shu bilan birga, ushbu tizimdan ta’lim 

jarayonida ham foydalanish mumkin [35]. Yuqorida keltirilgan LMS tizimlari singari 

Dokeos dasturiy majmuasi ham SCORM standartini qoʻllab-quvvatlaydi [37; 9-10-

b.]. 

LAMS – dasturiy majmuasi oʻqituvchilarga oʻquv jarayonini vizual oʻquv 

vositalar asosida tizimlashtirish imkoniyatini yaratadi [36]. Bundan oʻquv jarayonida 

elektron ta’lim resurslarini shakllantirish, onlayn muloqot qilishni ta’minlaydi [40]. 

Ushbu dasturiy majmuada elektron ta’lim resurslarini shakllantirish imkonini 

yaratuvchi ilova hisoblanadi. Tizim Forums, Materials, Messenger, Chat, Exercises, 

Group work, Student tracking kabi oʻqitish modullariga ega [34]. 

OLAT (Online Learning And Training) – ochiq kodli oʻqitish tizimi 

hisoblanib, unda Content managing, Forums, File discussions, Quizzes with different 

kinds of questions, Wikis, Blogs, Podcast, Surveys, Chat kabi oʻquv modullari 

mavjud [37; 9-b.]. 

Sakai –ochiq kodli GNU GPL lisenziyasi asosida erkin tarqatiluvchi dasturiy 

majmua hisoblanadi. LMSning boshqa tizimlaridan farqli jihati shundaki, ya’ni tizim 

toʻliq JAVA tilida yozilgan [138; 10-b.]. Shu bois, tizim kross-platformali 

hisoblanadi. Uning qulayliklaridan biri, ma’lumotlar bazasi mavjudligidandir [159]. 

Sakai dastur majmuasida ta’lim jarayonini boshqarish imkoniyatini beruvchi quyidagi 

modullarga ega[40]: Drop Box (Fayllar almashinuvi) – ta’lim beruvchi va oluvchilar 

oʻrtasida ma’lumotlar almashinuvini ta’minlaydi; Resources (Resurslar) – tizim 

ichidagi foydalanuvchilar oʻzlarining oʻquv resurslarini saqlashlari va ularni 

tizimdagi foydalanuvchilarga taqdim etish imkoniyati; Chat Room – onlayn rejimda 

tizim foydalanuvchilar bilan aloqa oʻrnatish muhiti mavjudligi; Forums – biror-bir 

mavzu boʻyicha diskussiya hosil qilish mumkin. Onlayn muloqotda farqli ravishda 

offlayn rejimda muammoli vaziyatlarni tahlil qilish mumkin; Message Center 

(Xabarlar markazi) – tizim foydalanuvchilari bilan oʻzaro ichki ma’lumotlarni 

almashish imkoniyati; Poll tool (Soʻrovlar oʻtkazish) – tizim ichida turli xil 

soʻrovnomalar oʻtkazish imkoniyati[29; 10-b.]. 

Illias – ochiq kodli masofaviy ta’lim jarayonini boshqaruvchi LMS tizimi 

hisoblanib, u Forums, Materials, Messenger, Chat, Exercises, Student tracking, 

Calendar, Glossari, Wiki kabi modullarga ega [32]. Mazkur tizimning boshqa 

tizimlarga nisbatan afzal tomonlaridan biri, single choice, multiple choice, matching, 

fillinthe-blanks, hot spots, flash, java applet kabi elektron nazorat turlariga ega[40;3-

b.]. Shuningdek, olgan natijalarini tahlil qilish va sertifikatlash imkoniyati ham 

mavjud [29; 11-b.]. 

ATutor – tizimi ochiq kodli asinxron oʻqitishga moʻljallangan tizimlardan biri 

hisoblanib, uning tarkibi Forum, Glossary, File Storage, Site map, My tests and 

surveys, My tracker, Directory, Export content, Chat, Links, Polls, Blogs, Web search 

kabi modullarga ega[29; 11-12-b.]. 

Yuqoridagi tizimlarni tahlillardan xulosa qilish mumkinki, ular asosida 

zamonaviy oʻquv kurslarini yaratish imkoniyatlari bir-biridan qolishmaydi. Biroq, 

ular yordamida zamonaviy oʻqitish vositalarini yaratish administratorning 

qobiliyatiga hamda tizimlarni imkoniyatlari yaratilayotgan kurslarning qay darajada 

mos kelishiga bogʻliq hisoblanadi. Zamonaviy onlayn kurslarni yaratishda minimal 

holatda mashgʻulotning nazariy qismlarini, turli shakldagi testlar tuzish, forum, izohli 

lugʻat, oʻquvchilarning reyting tizimini nazorat qilish boʻlimlaridan tarkib topishi 

talab etiladi. Koʻrib chiqilgan LMS tizimlarining deyarli barchasi SCORM va IMS 

standartlarini qoʻllab-quvvatlaydi. Bunday standartlar taqdimotlarni namoyish qilish, 

elektron manbalarni koʻrib chiqish hamda sodda va murakkab koʻrinishdagi testlarni 

tuzish imkonini yaratadi. SCORM va IMS standartli fayllarni bir tizimda yoki bir 

boʻlimda emas, balki turli tizimlarning turli boʻlimlarida qayta-qayta foydalanish 

imkoni mavjud hisoblanadi. LMS tizimlari zamonaviy axborot texnologiyalari va 

masofaviy ta’lim tizimini tashkil etishi mumkin boʻlgan zamonaviy 

texnologiyalaridan biridir. Yangi texnologiyalar negizida (masalan, “Moodle” 

tizimida) individuallashtirilgan ta’lim metodikasini ishlab chiqish, oʻquvchilar 

bilimini shakllantirish va takomillashtirish hamda egallagan bilim darajasini aniqlash 

kabi vazifalar hal qilinadi[40]. Ta’lim jarayonida mustaqil oʻquv faoliyatida masofali 

oʻqitish texnologiyalaridan foydalanish mustaqil ta’lim mazmuni, shakllari va 

usullarining ijobiy oʻzgarishiga yuqori darajada ta’sir etadi[29; 12-13-B.]. 

Tahlillar shuni koʻrsatadiki, boshqa LMS tizimlarga qaraganda eng koʻp 

qoʻshimcha plagin va modullari mavjud boʻlgan dasturiy majmua aynan, Moodle 

dasturiy majmuasi hisoblanadi[40]. Hozirgi vaqtda dunyoning koʻp davlatlarining 

oʻquv muassasalarida masofaviy ta’lim jarayonini aynan Moodle dasturiy 

majmuasidan foydalangan holda tashkillashtirilmoqda[29; 14-B.]. 

Moodle – Web muhitida onlayn rejimda oʻquv jarayonini tashkil etishga 

moʻljallangan zamonaviy dasturiy vosita hisoblanadi. Uning Forums, Materials, 

Messenger, Chat, Exercises, Group work, Student tracking kabi oʻqitish modullari 

mavjud[40]. Ochiq kodli Moodle dasturiy majmuasi oʻquv jarayonini boshqaruvchi 

Web interfeysli muhitga yoʻnaltirilgan maxsus tizimi boʻlib, asosan global tarmoqda 

foydalanishga moʻljallangan[29; 14-b.]. 

Moodle tizimi va uning imkoniyatlari, ular asosida zamonaviy oʻqitish 

tizimlarini yaratish va foydalanishga oid I.A.Yuldoshev[19], O.M.Karpenko[30], 

T.T.Shoymardonov[26], E.A.Kozlova[39], S.A.Efimova[23], A.D.Ongarbaeva[8] 

kabi olimlar tomonidan ilmiy izlanishlar olib borilgan. 

Bu borada I.A.Yuldoshevning fikriga koʻra, Moodle tizimi “Informatika va 

axborot texnologiyalari” kursi boʻyicha oʻquvchilarning sinf va mustaqil ta’lim 

olishida samarali vosita hisoblanishi haqida fikr bildirgan. Uning fikricha, tizim 

orqali oʻquvchilarning zaruriy ta’lim resurslari bilan ta’minlash, bilimlarini nazorat 

qilish va baholash, teskari aloqa muhitini ta’minlash kabi bir qator imkoniyatlarga 

egaligini ta’kidlaydi[19]. 

A.D.Ongarbaevaning fikriga koʻra, boʻlajak informatika oʻqituvchilarini 

tayyorlashda Moodle tizimidan foydalanish samarali ekanligini ta’kidlagan [41]. 

E.A.Kozlovaning fikriga koʻra, Moodle tizimidan oliy ta’lim muassasalarida 

tahsil oluvchilarning mustaqil oʻquv faoliyatida qoʻllash samarali natijalarga erishish 

mumkinligini ta’kidlaydi[39]. 

LMS tizimi takribiga kiruvchi ochiq kodli oʻqitish tizimlarining asosan oliy 

ta’lim muassasalari uchun moʻljallangan. Shu bois, umumiy oʻrta ta’lim 

maktablarining oʻquvchilari uchun, ushbu tizimdan foydalanish birmuncha 

qiyinchilik va muammolar keltirib chiqarishi mumkin. Shuning uchun maktab 

oʻquvchilarining pedagogik va psixologik jihatlariga mos ochiq kodli tizimlardan, 

ya’ni CMS boshqaruv tizimlaridan foydalanish samarali hisoblanadi. 

CMS (Content Management System - kontentlarni boshqarish tizimi) - bu 

maxsus web dastur boʻlib, bir necha oddiy bosqichlardagi amaliyotlarni bajargandan 

soʻng toʻla kuch bilan ishlay oladigan axborot-ta’lim platformalarini yaratish 

imkoniyatini beradi. Bunday turdagi web dastur, xuddi kompyuterlar uchun 

moʻljallangan dasturlar singari, bir necha bosqichlarda foydalanuvchidan sayt haqida 

boshlangʻich ma’lumotlarni yigʻib oladi va bosqichma-bosqich saytingizni avtomatik 

tarzda tashkil etib beradi. 

Quyida eng keng tarqalgan va bugungi kunda koʻpchilik saytlar va axborot-

ta’lim muhitlarining asosi hisoblangan CMSning tarkibiga kiruvchi WordPress 

tizimini keltirish mumkin. 

WordPress tizimi asosan turli elektron ta’lim resurslarini joylashtirish va 

oʻquvchilarning bilimini onlayn baholash va nazorat qilish uchun moʻljallangan 

tizimlarni yaratish uchun zamonaviy tizim hisoblanadi. Uning afzalliklari 

quyidagilardan iborat: 

- dinamik axborot-ta’lim muhitlarini oson yarata olish va ularni turli xil axborot 

bilan toʻldirish;  

- ma’lumotlarni boshqarishni avtomatlashtirish; 

- yuqori malakaga ega boʻlmagan foydalanuvchi turli xil oʻquv kurslarini 

yaratish; 

- onlayn baholash va nazorat qilish tizimlarni yaratish. 

Shu bilan birga axborot-ta’lim muhitidagi resurslarni boshqarish va tahrirlash 

imkoniyati ham mavjud boʻlib, ushbu WordPress tizimi asosida yaratilgan ochiq 

kodli zamonaviy oʻqitish vositalari umumiy oʻrta ta’lim maktab oʻquvchilari uchun 

quyidagi imkoniyatlarni yaratadi: 

1. Qulay boʻlgan joyda va vaqtda mustaqil ta’lim olish. Bunda “Informatika va 

axborot texnologiyalari”ga oid oʻquv ma’lumotlarni, xususan kompyuterning 

qurilmalarini tuzilishi, ishlash prinsipi, ularning yaratilish tarixiga oid ma’lumotlarga 

ega boʻlish, Microsoft Office dasturlari bilan ishlash, ma’lumotlar ombori haqida 

tushunchalarga ega boʻlish va ularni yaratish, dasturlash tillarini oʻrganish, 

kompyuter grafikasining imkoniyatlari va ular bilan ishlash va shu kabi amaliy va 

instrumental dasturlarni oʻrganishda 24 soat davomida elektron ta’lim resurslardan 

foydalaniladi. 

2. Individual yondashuv. Onlayn ochiq platformalardan foydalanish orqali 

“Informatika va axborot texnologiyalari” fanidan mustaqil ta’lim olayotgan oʻquvchi, 

oʻqituvchi tomonidan global tarmoqqa joylashtirilgan barcha ilmiy-uslubiy 

materiallardan foydalanishi mumkin. Bunda mustaqil ish sifatida berilgan vazifalarni 

bajarishda oʻzining individual yoʻlini tanlash imkoniyati yuzaga keladi [2; 18-b.]. 

3. Ijtimoiy tenglik. Ochiq ta’lim muhitida “Informatika va axborot 

texnologiyalari” fanidan ta’lim olishda oʻquvchining turar joyi va ijtimoiy ahvoli 

qanday boʻlishidan qat’iy nazar bir xillik ta’minlanadi [2; 18-b.]. 

4. Tejamlilik. “Informatika va axborot texnologiyalari” fanidan global tarmoq 

orqali ta’lim olish an’anaviy ta’limga nisbatan tejamli. Bunda masofali ta’lim turiga 

qabul qilingan oʻquvchida hayot tarzini tubdan oʻzgartirish zarurati yuzaga kelmaydi 

[2; 19-b.]. Mazkur qulaylik imkoniyati cheklangan oʻquvchi-yoshlar uchun samarali 

hisoblanadi [59; 138-b.]. 

5. Teskari aloqa mavjudligi. Oʻqituvchi va oʻquvchi oʻrtasida axborot almashish 

uchun samarali usul hisoblanib, bu elektron ta’limning ijobiy tomonlaridan biri 

hisoblanadi [116; 53-b., 128; 137-b.]. 

6. Keng qamrovlilik. Oʻquvchilar bir vaqtning oʻzida koʻplab oʻquv 

resurslaridan foydalanish [21; 34-b.]; 

7. Oʻqitishdagi mustaqillikni ragʻbatlantirish, tanqidiy fikrlash qobiliyati, oʻquv 

intizomi, oʻzini-oʻzi tarbiyalash va mas’uliyatliligi hamda maqsadga erishishda 

qat’iyligi [23; 82-b.]; [ 21; 35-b]. 

Yuqorida qayd etilgan afzalliklariga qaramay, uning ham bir qancha 

kamchiliklari mavjud: 

- oʻqituvchi bilan jonli muloqot qilish imkoniyati mavjud emasligi; 

- oʻquvchi mustaqil ta’lim olishda tarmoqdagi ba’zi bir uzilishlarning paydo 

boʻlishi;  

- jonli fikrlar xilma-xilligi yoʻqligi; 

- mustaqil ravishda ta’lim olishda, oʻqituvchining nazorati yoʻqligi tufayli, 

berilgan topshiriqlarni oʻz vaqtida bajarmaslik; 

- oʻquvchilarning bilimini amaliy baholash imkoniyati cheklanganligi. 

Ushbu CMS boshqaruvidagi WordPress tizimdan foydalanib, umumiy oʻrta 

ta’lim maktab oʻquvchilarning dars va mustaqil oʻquv faoliyatini tashkil etishga 

moʻljallangan zamonaviy ochiq kodli onlayn kurslarni yaratish va joriy etishga oid 

U.M.Mirsanov [20], U.N.Taylakov [24] kabi olimlar tomonidan ilmiy tadqiqot ishlari 

olib borilgan. Xususan, U.M.Mirsanovning “Umumiy oʻrta ta’lim maktablarida 

matematikani amaliy dasturlar yordamida oʻqitish samaradorligini oshirish 

metodikasi (5–6-sinflar misolida)” nomli dissertasiyasi doirasida WordPress tizimida 

axborot-ta’lim muhiti yaratilgan va undan 5-6-sinf matematika fanining dars va 

darsdan tashqari oʻquv faoliyatiga tadbiq etish orqali oʻqitish samaradorlik darajasi 

10 foizga oshganligini[20], U.N.Taylakovning “Ta’lim muassasalarining yagona 

elektron axborot-ta’lim muhitini yaratish va joriy etish texnologiyalari” nomli 

dissertatsiya ishi doirasida axborot ta’lim muhiti yaratilib, informatika (6-sinf) va 

geografiya (9-sinf) fanlaridan onlayn kurslar shakllantirish asosida maktab ta’limiga 

joriy etish asosida 10 foizga oshganligini koʻrish mumkin[24]. 

Biz U.M.Mirsanov va U.N.Taylakovlarning tadqiqotlariga tayangan holda 10-

sinf “Informatika va axborot texnologiyalari” fanidan oʻquvchilarning darsdan 

tashqari oʻquv faoliyatini samarali tashkil etish uchun ochiq kodli axborot-ta’lim 

platformasini tadqiqot doirasida yaratishni maqsad qilib oldik. 

Xulosa va taklif. Xulosa qilib aytganda, umumiy oʻrta ta’lim maktablarida 

“Informatika va axborot texnologiyalari” fanidan darsdan tashqari oʻquv faoliyatini 

takomillashtirishda CMS tizimida axborot ta’lim muhitini yaratish va unga zaruriy 

elektron ta’lim resurslarini joylashtirish lozim. Buning natijasida, oʻquvchilar 

“Informatika va axborot texnologiyalari” fanidan darsdan tashqari oʻquv faoliyatini 

tashkil etish imkoniyatiga ega boʻladi. Bu esa oʻquvchining axborot texnologiyalariga 

oid malakaga va kompetensiyaga ega boʻladi hamda ijodiy qobiliyati oshishi, kreativ 

fikrlashi kengayishiga olib keladi. 

